
C.nr.839/22

GJYKATA THEMELORE GJAKOVE - Departamenti i Pérgjithshém, gjyqtarja Mirjeta Shala,
me bashképunétorin profesional Senad Lokaj, né ¢éshtjen juridike kontestimore té paditésit
M.K., nga fshati ... Komuna e Malishevés, té cilin me autorizim e pérfagéson Qéndrim Zogaj,
avokat n€ Shoqériné ¢ Avokatéve “SCLR Partners”, me seli né€ Prishting, Soliteri Avalla P+12,
kundér té paditurés Ministria e Punéve té Brendshme - Policia e Kosovés, té cilén sipas
autorizimit e pérfagéson Avokatura Shtetérore, me objekt té padisé: pér kompensimin e pagés
sé trembédhjeté, shujtés ditore, kualifikimit shkollor dhe kompensimin punés gjaté fundjaveés,
me vleré té kontestit 8,932.18 euro, pas pérfundimit té shqyrtimit kryesor — publik, né té cilén
prezantoj i autorizuari i paditésit dhe né mungesé té té paditurés, mé 22 shkurt 2024, mori kété:

AKTGIYKIM

I. APROVOHET pjesérisht e bazuar kérkesépadia e paditésit M.K., nga Komuna e Malishevés
dhe DETYROHET e paditura Ministria e Punéve té Brendshme - Policia e Kosovés, gé
paditésit M.K., nga Komuna e Malishevés, t’ia paguaj shumat si né vijim:

e NEé emér té kompensimit té njé page mujore ekuivalente me pagén mujore né
fund té vitit dhe até pér vitet: 2018, 2019, 2020, 2021 dhe 2022, t’ia paguajé
shumén e pérgjithshme prej 2,859.50 euro,

e NEé emér té shtesés né pagé pér kualifikim shkollor pér periudhén nga muaji
korrik 2020 e deri né muajin mars 2022, pér secilin muaj nga 0.5%, pérkatésisht
pér 21 muaj, t’ia paguaj shumén prej 59.85 euro.

o Né emér té kompensimit té oréve té punés gjaté fundjavés, nga muaji dhjetor
2018 e deri né muajin mars 2022, pér 144 dité pune gjaté fundjavés me 50% té
llogaritur né oré, shumén prej 2,163.68 euro.

E né shumén e pérgjithshme pér té tri kérkesat e lartcekura shumén prej 5,083.03 euro, me
kamaté ligjore prej 8% nga data 12.07.2022 (data e paraqitjes se padis€) deri né pagesén
definitive, si dhe shpenzimet e procedurés né shumé té pérgjithshme prej 611.50 euro, té gjitha
kéto né afat prej 7 ditésh, pas plotfugishmérisé sé kétij aktgjykimi, nén kércénimin e
pérmbarimit.

Il. REFUZOHET si e pabazuar pjesa tjetér e kérkesépadisé sé paditésit té lartcekur mbi
shumén e aprovuar si né pikén | té dispozitivit té kétij aktgjykimi, né emér té shtesés né pagé
pér kualifikim shkollor pér periudhén dhjetor 2018 - gershor 2020, dhe até né shumén e
pérgjithshme prej 54.15 euro.

I1l. REFUZOHET si e pabazuar e kérkesépadia paditésit M.K., nga Komuna e Malishevés, me
té cilén ka kérkuar qé té: “Detyrohet e paditura Ministria e Punéve té Brendshme — Policia e
Kosovés, gé paditésit té lartcekur né emér té shpenzimeve té shujtés ditore nga 5 euro pér 759
dité pune, t’ia paguajé shumén prej 3,795.00 euro, me kamaté ligjore prej 8%, e cila do té filloi
té llogaritet nga data e paragqitjes sé padisé, deri né pagesén definitive .

Arsyetim

- Pretendimet e paléve ndérgjygése

Paditési, pérmes té autorizuarit té tij, me datén 12.07.2022, ka parashtruar padi, ku ka theksuar
se paditési ka lidhur kontraté pune pér kohé té pacaktuar me Policiné e Kosovés, né pozitén e
Zyrtarit Policor gé nga data 01.02.2014. Ka shtuar se paditési mé datén 10.06.2022 i éshté
drejtuar té paditurés me kérkesé pér kompensim té shujtave, pagés shtesé (pagés sé
trembédhjeté), kualifikimit shkollor dhe punés né fundjavé dhe nga e paditura ka pranuar
pérgjigjen né kérkesé, me té cilén kérkesa e tij éshté refuzuar me arsyetim se e paditura nuk ka
mjete buxhetore pér té pérmbushur kéto detyrime ndaj paditésit. Pra, e njéjta nuk ka kontestuar
se kérkesa e paditésit éshté e pabazuar, por vetém ka theksuar se pamundésia financiare e saj
nuk lejon qé kérkesa e paditésit té aprovohet nga e paditura. | autorizuari i paditésit, me
parashtresén e datés 11.12.2023 dhe né seancén e shqyrtimit kryesor té datés 22.02.2024, ka
bér€ precizimin e kérkes€padis€, ashtu g€ ka kérkuar g€ té€ detyrohet e paditura, t’ia kompensoj
paditésit né emér té kompensimit té shujtés ditore nga 5 euro né dité pér ditét e kaluar né puné,
dhe até né shumén totale prej 3,795.00 euro, né emér té njé page mujore ekuivalente me pagén
mujore né fund té vitit t’ia kompensoj pér vitet 2018, 2019, 2020, 2021 dhe 2022 shumén prej
2,859.50, né emér té kualifikimit shkollor pér diplomé universitar — fakultet 0.5%, pér
periudhén dhjetor 2018 — mars 2022, shumén prej 114.00 euro, dhe né emér té kompensimit e
punés gjaté fundjavés pér periudhén nga muaji dhjetor 2018 e deri né muajin mars 2022, t’ia
paguaj pér 144 dité pune me 50% té llogaritur né oré, shumén prej 2,163.68 euro, té gjitha me
kamaté ligjore prej 8%.

Gjykata me aktvendimin e datés 11.12.2023 e ka lejuar ndryshimin e padisé konform nenit
257 té LPK-sé.

E paditura me daté 01.11.2023, ka parashtruar pérgjigje né padi ku ka deklaruar se lidhur me
kompensimin e pagés sé 13-té dhe shtesave tjera si né kérkesépadi e kundérshtojné pasi gé kjo
vlen vetém né bazé t€ mundésive ligjore, financiare dhe institucionale té paditurés dhe asnjé
dispozité ligjore nuk e parasheh si detyrim, andaj e njéjta nuk mund té jeté obligim dhe detyrim
| té paditurés. E paditura ndaj paditésit té vetmin detyrim ligjor e ka pérmbushjen e Kontratés
sé Punés e cila konsiderohet ligj pér palét. Paditési do té mund té kompensohej pér pagén e
13-té dhe brenda mundésive institucionale ligjore dhe financiare, andaj deri mé tani kéto

mundési nuk jané krijuar, gé nénkupton se nuk éshté detyrim pér té paditurén. E paditura i ka
propozuar gjykatés gé pas administrimit té provave té refuzoj kérkesépadiné e paditésit si té
pa bazuar. Po ashtu e paditura pérmes parashtresés sé datés 22.01.2024, duke u deklaruar lidhur
me seancén e caktuar pér datén 24.01.2024, ka theksuar se e kundérshton né térési padiné dhe
kérkesépadiné e paditésit si té pabazuar, andaj ka kérkuar nga gjykata gé té njéjtén ta refuzojé
si té pabazuar.

| autorizuari i paditésit gjaté shqyrtimit kryesor dhe né fjalén pérfundimtare ka mbetur né térési
prané pretendimeve né padi, duke shtuar se né seancén e datés 11.12.2023 kané béré precizimin
e kérkesépadisé né formé té shkruar, andaj pas pranimit té ekspertizés financiare lidhur me
kérkesén pér kompensimin e punés né fundjavé pér gjithsej 144 dité pune né fundjavé
respektivisht pér 1152 oré pune né fundjavé pér periudhén nga muaji dhjetor 2018 deri mars
2022 té pérllogaritura me shtesé prej 50% né oré né pérputhje me konstatimin e ekspertit
financiar kérkojmé qé t€ detyrohet e paditura q¢€ paditésit t’ia kompensoj shumén prej 2163.68
euro ndérsa shumat tjera qé i kemi precizuar né precizimin e kérkesépadisé té dorézuar né
seancén e dt.11.12.2023 rezultojné té jené né pérputhje té ploté me konstatimet e ekspertit
financiar andaj kérkojmé gé té njéjtat té aprovohen si¢ i kemi precizuar sgarojmé se kamaté
vonesén e kemi kérkuar nga data 10.06.2022 sepse e paditura me kété daté ka léshuar pérgjigjen
né kérkesén pér kompensim me té cilén ka refuzuar kérkesén e paditésit pér kompensim andaj
nga kjo daté ka réné né vonesé né pérmbushjen e detyrimeve. Sa i pérket kérkesés pér anulim
té pérgjigjes sé té paditurés té datés 14.06.2022 duke gené se kemi té& béjmé me kérkesa pér
kompensim material dhe né anén tjetér kjo pérgjigje nuk éshté vendim i té paditurés dhe
deklarojmé se kété kérkesé e térheqim késhtu gé kérkojmé qé gjykata té vendos vetém pér
kérkesat pér kompensim si¢ e kemi precizuar. Andaj, i ka propozuar gjykatés ta aprovoj
kérkesépadiné ashtu sic éshté precizuar.

Shpenzimet procedurale i ka kérkuar, dhe até pér pérpilim té padisé shumén prej 104.00 euro,
pér tre seanca té pérfagésim gjygésor shumén prej 135.00 euro pér secilén, pér ekspertizés
financiare shumén prej 150.00 euro, pér taksé gjyqésore pér padi shumén prej 61.00 euro apo
né total né emér t€ shpenzimeve t’ia kompensoj shumén prej 720.00 euro

- Provat e administruara dhe gjendja faktike e vértetuar

Pér vértetimin e drejté té gjendjes faktike gjykata ka administruar provat si né vijim: Pérgjigja
né kérkesén pér kompensim, me numér 07-1-01SAP-p/4752; Kérkesa me numér prot. 5659, e
datés 10.06.2022; Vértetimi i punésimit numér 04/01-08SRR-NJBNJ-228/2022, e datés
18.03.2022; Kontrata e punés Nr. ref. 07/1-01r/397/2014, e datés 27.11.2014; Formularét e
vlerésimit té performancés, pér periudhén 2018-2022; Vértetimi pér ditét e pranisé né puné,
pér periudhén janar 2019 — mars 2022; Diploma me numér 7066, e datés 06.10.2020; Lista e
pagave pér muajt Dhjetor pér vitet 2018, 2019, 2020, 2021, dhe 2022; E-maili i té paditurés-
Sektori Rajonal pér Resurse i dt.13.12.2023 me té cilin e-mail paditésit i jané dérguar listat e
pagave pér muajt e larté cekuar; Ekspertiza nga Iémia e financiare, e datés 03.01.2024, si dhe
dégjimi i ekspertit financiar N.O.,

Gjykata pas vlerésimit t€ pohimeve té paléve ndérgjygésve dhe provave té lartcekura, né
kuptim té nenit 8 té Ligjit pér Procedurén Kontestimore (LPK), me kujdes dhe me ndérgjegje
ka ¢muar ¢do proveé veg e vec dhe té gjitha ato sé bashku dhe ka gjetur se:

Kérkesépadia e paditésit éshté pjesérisht e bazuar.

Nga kérkesa me numér prot. 5659, e datés 10.06.2022, gjykata ka vértetuar faktin se paditési
pérmes té autorizuarit té tij i éshté drejtuar té tani té paditurés, pér kompensimin e shujtés,
pagés shtesé, kualifikimit shkollor dhe punés né fundjaveé.

Nga Pérgjigja e té paditurés me numér 07-1-01SAP-p/4752, vértetohet se paditésit iu éshté
refuzuar kérkesa pér kompensimin e shujtave, pagave té trembédhjeté dhe punés né fundjave.

Nga Vértetimi i punésimit me numér 04/01-08SRR-NJBNJ-228/2022, e datés 18.03.2022,
provohet se paditési éshté i punésuar me orar té ploté né Policiné e Kosovés gé nga data
01.12.2014, dhe se paga momentale éshté 571.90 euro pér njé muaj kalendarik.

Nga formularét e vlerésimit té rezultateve né puné pér vitin 2018, 2019, 2020, 2021 dhe 2022
té léshuar nga Policia e Kosovés pérkatésisht personat kompetent pér vierésim, vértetohet se i
njéjti ka marré vlerésim shumé té miré dhe nuk i éshté shqiptuar ndonjé vérejtje pér periudhén
kontestuese.

Nga Vértetimi pér ditét e pranisé né puné, pér periudhén dhjetor 2018 — mars 2022, vértetohet
se paditési pér periudhén dhjetor janar-dhjetor 2018, ka punuar gjithsej 20 dité pune dhe 1 dité
puné né fundjavé, né periudhén janar-dhjetor 2019, ka punuar gjithsej 239 dité pune dhe 37
dité pune né fundjavé, né periudhén janar-dhjetor 2020, ka punuar gjithsej 235 dité pune dhe
59 dité pune né fundjavé, né periudhén janar-dhjetor 2021, ka punuar gjithsej 216 dité pune
dhe 37 dité puné né fundjavé, né periudhén janar-mars 2022, ka punuar gjithsej 49 dité pune
dhe 10 dité pune né fundjavé.

Nga Kontrata e punés Nr. ref. 07/1-01r/397/2014, e datés 27.11.2014, vértetohet se paditési
éshté né marrédhénie pune me té paditurén.

Nga formularét e vlerésimit té rezultateve né puné pér vitin 2018, 2019, 2020, 2021 dhe 2022
té léshuar nga Policia e Kosovés pérkatésisht personat kompetent pér vlerésim, vértetohet se i
njéjti ka marré vlerésim shumé té miré dhe nuk i éshté shqiptuar ndonjé vérejtje pér periudhén
kontestuese.

Diploma e Fakultetit me Nr.7066 té datés 27.07.2020, vértetohet se paditésit ka diplomuar né
Universitetin e Prishtinés “Hasan Prishtina”, né Fakultetin Juridik dhe ka marré titullin Jurist 1
Diplomuar.

Listat e pagave pér paditésin pér periudhén — muajt dhjetor té viteve 2018, 2019, 2020, 2021
dhe 2022, gjykata ka vértetuar se paditési ka vértetuar se paga bazé e paditésit ka gené sipas
grupit PK-301.46/1.

4(8)



2022:141508

Numri i léndés: 2022:141507
Daté: 11.03.2024
Numri i dokumentit: 05436431

Nga E-mail-at e té paditurés té datés 13.12.2023, gjykata ka vértetuar se paditési i &shté drejtuar
me e-mail t€ paditurés pér t’ia siguruar listat e pagave pér muajt dhjetor 2018, dhjetor 2019,
dhjetor 2020, dhjetor 2021 si dhe dhjetor 2022, ndérsa e paditura ia ka pércjellur pasqyrat e
pagave té kérkuara.

Nga Ekspertiza nga Iémia e financiare, e datés 03.01.2024, té pérpiluar nga eksperti financiar
N.O.,, gjykata ka vértetuar se paditésit né emér t&€ kompensimit té shujtés ditore pér ditét e
prezencés né puné nga viti 2018 e deri né mars 2022, do té mirren 5 euro né dité té kaluara né
vendin e punés dhe até pér 759 dité pune, i bie totali pér pagesé 3,795.00 euro, né emér té
kompensimit té pagesés sé njé page mujore ekuivalente me pagén mujore té fund vitit 571.90
euro, pér periudhén nga vitit 2018 e deri né vitin 2022, shumén prej 2,859.50 euro, né emér té
kompensimit té oréve té punés gjaté fundjavés, dhe até pér 144 dité pune té pérllogaritura me
50% orén, i bie pér vitin 2018 shuma prej 14.32 euro, pér vitin 2019 shuma prej 529.84 euro,
pér vitin 2020 shuma prej 859.04 euro, pér vitin 2021 shuma prej 586.08 euro, pér periudhén
deri né mars 2022 shuma prej 174.40 euro, né total shuma prej 2,163.68 euro. Ndérsa, né emér
té kompensimit pér shtesat né pagé pér kualifikim shkollor pér diplomé universitare — fakultet
(571.90 euro * 0.5% = 2,85 euro), pér 40 paga shuma totale prej 114.00 euro.

Eksperti financiar N.O, né seancén e shqyrtimit kryesor ka deklaruar se mbetet né térési prané
ekspertizés sé datés 03.01.2024 té pérpiluar me shkrim né l1éndén me numér Cnr.839/22 né
cilésiné e ekspertit financiar ku detyrat mé jané dhané me vendimin e datés 19.12.2023 dhe
mendimin tim t& dhéné me ekspertizén e pérpiluar me shkrim e kam bazuar né shkresat e 1éndés
gé mé jané ofruar ku né lidhur me kérkesén pér kompensimin e shujtave ditore kam ardh né
pérfundim se i njéjti ka punuar 759 dité pune me e pérllogaritur me ¢mimin 5 euro né dité nga
ka arritur shuma 3,795 euro, pér pagén e 13 pér vitet e kérkuara kam pérllogaritur pagén mujore
gé ka gené né lartési prej 571.9 dhe totali i késaj kérkesa ka rezultuar 2,859.5 euro, ndérsa né
emér té kompensimit té oréve té punés gjaté fundjavés kam analizuar ditét e punés dhe né bazé
té késaj kam ardhur né pérfundim gé pér 144 dité pune gjaté fundjavés me 50% pérllogaritur
né oré nga viti 2018 deri Mars 2022 ka rezultuar shuma prej 2,163.68 euro, dhe né emér té
kualifikimit shkolloré pér diplomé universitare pér 40 paga né shumé totale prej 114 euro, Né
shumén totale pér katér kérkesat 8,932.18 euro.

Pér gjykatén eksperti né fjalé dhe né kété lartési éshté e pranuar pér arsye se eksperti financiar
ka dhéné arsye té mjaftueshme faktike dhe profesionale.

- Baza ligjore dhe vlerésimi pérfundimtar i Gjykatés

Sa i pérket kérkesés lidhur me kompensimin pagés sé trembédhjeté, gjykata gjen se né rastin
konkret duhet té zbatohen dispozitat e Udhézimit Administrativ nr.02/2018 mbi Marrédhénien
e Punés né Policiné e Kosovés (tutje: UA nr.02/2018) i cili ka hy né fugi me daté 18.11.2018,
andaj me kujdes analizoi dispozitén e nenit 29 paragrafin 2 té kétij UA, ku éshté pércaktuar se
“Personelit té Policisé té cilét kané marré vlerésim té kénagshém dhe té cilét nuk kané gené
subjekt i shqgiptimit t&é ndonjé mase disiplinore brenda vitit pérkatés, do té pérfitojné si
shpérblim njé pagé mujore ekuivalente me pagén e rregullt mujore né fund té vitit” si dhe
dispozitat e nenin 30 paragrafi 2 t€ UA nr.01/2021 pércaktohet se: “Personelit t& Policisé té

mase disiplinore brenda vitit pérkatés, do té pérfitojné si shpérblim njé pagé mujore
ekuivalente me pagén e rregullt mujore né fund té vitit, nése ka mjete buxhetore”.

Lidhur me kété, gjykata né kété ¢éshtje kontestimore ka vértetuar faktin se paditési ka pasur
vlerésim plotésisht t& kénagshém té performancés gjaté viteve 2018, 2019, 2020, 2021 dhe
2022 dhe té njéjtit né kété periudhé kohore nuk i éshté shgiptuar ndonjé masé disiplinore, fakt
i vértetuar pérmes formularéve té vlerésimit té performancés gé gjenden né shkresat e l&ndés.
Pér mé tepér e paditura me ané té pérgjigjes né padi nuk ka parashtruar ndonjé vérejtje gé do
té vinte né dyshim performancés e paditéses pér vitet e lartcekura, e po ashtu nga e paditura
nuk éshté ngritur ¢éshtja e ndonjé mase disiplinore eventuale té shqiptuar ndaj paditésit. Né
anén tjetér e paditura nuk ka provuar se pér kété kategori t& kompensimit, nuk ka pasur mjete
buxhetore, gjé qé bazuar né nenin 7 té LPK-s€ ku thuhet se “Palét kané pér detyré té paragesin
té gjitha faktet mbi té cilat i mbéshtesin kérkesat e veta dhe té propozojné prova me té cilat
konstatohen faktet e tilla”, barra e té provuarit ka réné mbi té paditurés. Prandaj nga dispozita
e lartcekur, rrjedh edhe e drejta e paditéses dhe detyrimi i té paditurés, gé pas plotésimit té
kushteve té pércaktuara né kété dispozité né fund té njé viti kalendarik, paditési té pérfitojé si
shpérblim njé pagé mujore e cila do té jeté ekuivalente me pagén mujore né fund té vitit
kalendarik pérkatés, andaj gjykata pasi vértetoi edhe lartésiné e pagés mujore té paditéses
pérmes vértetimi i punésimit me numér 04/01-08SRR-NJBNJ-228/2022, e datés 18.03.2022,
vendosi si né pikén | té dispozitivit té kétij aktgjykimi.

Ndérsa, kompensimit né emér té kualifikimit shkollor, i takon duke u bazuar né nenin 29
paragrafi 3 t¢ UA nr.02/2018 pércaktohet se: “Shtesat né pagé pér kualifikimin shkollor jané
si né vijim: 3.1. diplomé universitare (bachelor, fakultet) 0.5%.”, dhe nenin 30 paragrafin 3 té
UA Nr.01/2021, ku pércaktohet se: “Shtesat né pagé pér kualifikimin shkollor jané si né vijim:
3.1. diplomé universitare (bachelor, fakultet) 0.5%.”, andaj gjykata ka gjetur se paditésit i
takon kompensimi nga muaji korrik 2020 e deri né muajin mars 2022, pér 21 muaj, né shumén
e pérgjithshme prej 59.85 euro, pasi gé i njéjti ka diplomé dhe ka marré titullin Bachelor i
Drejtésisé n€ Fakultetin Juridik t€ Universitetit t€ Prishtinés “Hasan Prishtina”.

Sa i pérket kompensimit né emér té punés gjaté fundjaveés, e njéjta i takon duke u bazuar né
nenin 65 paragrafi 1 t& UA nr.02/2018 pércaktohet se: “Peér ditét e punuara gjaté festave
pushimeve, punés jashté orarit, paragitjes né gjyq, stérvitjeve té obligueshme dhe pér kryerjen
e detyrave speciale pértej orarit té zakonshém té punés, béhet kompensimi né dité té lira apo
né paga shtesé né pérqgindje té méditjes” pika 1.5 “50% né oré pér puné jashté orarit” dhe
nenin 65 paragrafi 1 t¢ UA nr.01/2021 pércaktohet se: “Pér ditét e punuara gjaté festave
pushimeve, punés jashté orarit, paragitjes né gjyq, stérvitjeve té obligueshme dhe pér kryerjen
e detyrave speciale pértej orarit té zakonshém té punés, béhet kompensimi né dité té lira apo
né paga shtesé né pérqindje té méditjes”, pika 1.5 “50% né oré pér puné jashté orarit”, andaj
gjykata ka gjetur se paditésit i takon kompensimi nga muaji dhjetor 2018 e deri né muajin mars
2022, pér 144 dité pune gjaté fundjavés me 50% té llogaritur né oré, shumén prej 2,163.68
euro, ashtu si¢ éshté llogaritur edhe né ekspertizén financiare té datés 03.01.2024.

Andaj paditési e ka cilésiné e kreditorit ndérsa e paditura cilésiné e debitorit, e bazuar né nenin
245 té Ligjit mbi Marrédhéniet e Detyrimeve (LMD), né té cilin pércaktohet se: “Kreditori né

marrédhénien e detyrimit ka té drejté gé prej debitorit té kérkoj pérmbushjen e detyrimit,

ndérsa debitori ka pér detyré ta pérmbush até me ndérgjegje dhe né térési, né pérputhje me
pérmbajtjen e tij”, prandaj gjykata duke u nisur nga fakti se e paditura i ka mbetur borxh
paditésit me aplikimin e dispozitave té lartcekur dhe né bazé té gjendjes sé vértetuar faktike,
vendosi é ta detyroj té paditurén qé paditésit té ja kompensoi shumat e gjykuara, si né pikén -
I-, té dispozitivit té kétij aktgjykimi.

Gjykata e ka refuzuar kérkesén pér kompensimin pér shtesat né pagé né emér té kualifikimit
shkollor, sikurse né pikén Il té dispozitivit té kétij aktgjykimi, pér periudhén nga muaji dhjetor
2018 e deri né muajin gershor 2020, né shumén prej 54.15 euro, pér faktin se nga Diploma e
Fakultetit me Nr.7066, e 1éshuar nga Universiteti i Prishtin€s “Hasan Prishtina”, vértetohet se
paditési ka diplomuar né Fakultetin Juridik dhe ka marré titullin Jurist i Diplomuar me datén
27.07.2020, andaj té njéjtit kompensimi mbi kété bazé i takon nga dita e diplomimit.

Ndérsa, sa i pérket kérkesés lidhur me kompensimin e shpenzimeve té shujtés ditore, gjykata
té njéjtén kérkesé e refuzoi né térési, pasi q¢ me kujdes analizoi nenin 29 par.1 t& UA
nr.02/2018, ku éshté pércaktuar se “Paga bazé, shtesat pér rrezikshmériné né puné, puna jashté
orarit, gjaté festave, shujté ditore, veshmbathje (pér zyrtarét policoré) dhe sigurim shéndetésor
pér personelin e Policisé duhet té jeté né pérputhje me vendin e punés, gradén, kualifikimin
dhe pérvojén e punés, duke u mbéshtetur né Ligjin pér Policiné, sistemin e pagave dhe shtesave
né Polici”. Sipas vlerésimit t&€ késaj gjykate, kjo dispozité nuk e detyron shprehimisht t&
paditurén né kompensimin e shujtave ditore, por éshté dispozité gé pércakton kushtet e
pérgjithshme pér pércaktimin e pagés bazé dhe shtesave, e qé kéto kushte konsistojné né vendin
e punés, gradén, kualifikimin dhe pérvojén e punés. Po ashtu, bazuar edhe né nenin 47 par.4 té
Ligjit pér Policiné numér 04/L-076 éshté pércaktuar se “Pagat themelore dhe ¢do shtesé e
autorizuar pércaktohet dhe paguhet né pérputhje me procedurat e pércaktuara né ligjin né fuqi
dhe me aktet nénligjore. Drejtori i Pérgjithshém, me miratim té ministrit mund té pérfshijé né
buxhetin vjetor té policisé propozimin pér shumat gé nevojiten té pérdoren pér pagimin e
cfarédo pagese shtesé té autorizuar me ligj.”, e né rastin konkret gjykata nuk gjeti se
kompensimi pér shujta éshté i pércaktuar shprehimisht me ligj, pra nuk ka ndonjé dispozité té
karakterit obligativ dhe gjithashtu nuk gjeti se né mes té paléve ndérgjyqése ekziston ndonjé
raport kontraktual gé do ta detyronte té paditurén né kompensimin e shujtave ditore pér
paditésen, pér cka rrjedhimisht gjykata vendosi si né pikén 111 té dispozitivit té kétij aktgjykimi.

Gjykata i vlerésoi edhe pretendimet e té paditurés gjeti se té njéjtat jané té pabazuara, pér faktin
se e paditura nuk mund ta ménjanoi detyrimin me pretendim se detyrimet financiare nga
Udhézimi Administrativ nuk prodhojné efekt pér shkak se nuk jané né harmoni me Ligjin mbi
Ndarjet Buxhetore. Kjo gjykaté vleréson se kéto akte, né kété rast Udhézimet Administrative
té lartcekura, jané aprovuar nga struktura té larta té te paditurés, e té cilét e kané pasur pér
géllim edhe motivimin e punonjésve pér puné kur edhe kané pércaktuar shpérblime pér té
njéjtit. Pér mé tepér derisa ato jané garté té specifikuara, nuk mund té interpretohen né dém té
tani paditésit duke u thirrur né ekzistimin e mundésive financiare, pér té cilat as nuk ka ofruar
prova, € as nuk mund té mbetet né diskrecionin e té paditurés se a mundet apo jo pér tu
pérmbushur detyrimet gé rezultojné nga dispozitat e lartcekura pér derisa e paditura me asnjé
prové shkresore-analizé buxhetore, nuk e argumenton faktin se ka mungesé té mjeteve
buxhetore pér pérmbushjen e detyrimeve si¢ kané kérkuar paditésit, pér pjesén e aprovuar té

kérkesés.

Pér lartésiné e kamatés né shkallé prej 8%, gjykata vendosi né bazé té nenit 382 paragrafi 2 i
LMD-sé, ashtu gé u vendos qé pérllogaritja e kamatés té béhet nga data 12.07.2022, dita kur
éshté parashtruar kérkesa tek e paditura, e deri né pérmbushjen definitive té detyrimeve.

Vendimin ge pala e paditur ti barté shpenzimet e procedurés, gjykata e bazoj né dispozitén
nenit 449 dhe 452 e LPK-sé, sipas té cilave paditésit ju pranuan shpenzimet né shumé prej
611.50 euro, dhe até pér pérpilim té padisé, shumén prej 104.00 euro, pér dy (2) seanca té
mbajtura té pérfagésimit gjyqésoré, secilén nga 135.00 euro dhe njé (1) seancé té shtyré,
shumén prej 67.50 euro, pérllogaritur sipas TAO-se, pér ekspertizén financiare shumén prej
150.00 euro, si dhe taksén gjyqésore pér padi né shumén prej 20.00 euro. Nuk iu pranua shuma
prej ndérsa 108.50 euro, e cila referohet vlerés prej 40, 00 pér takse gjyqgésoré pér faktin se nga
fletépagesa e taksés shihet e njéjti ka paguar taksén gjygésore prej 20,00 euro, si dhe ne emér
te pérfagésimit ne njé seance nuk iu pranua shuma prej 67.50 euro pér faktin se e njéjta seance
nuk ishte mbajtur por ge ishte shtyre pa fajin e palés paditése.

Nga se u tha mé larté, gjykata vendosi si né dispozitiv té kétij aktgjykimi.

GJYKATA THEMELORE NE GJAKOVE
Departamenti i Pérgjithshém
C.nr.839/22, mé 22 shkurt 2024
Gjyqtarja
Mirjeta Shala

KESHILLE JURIDIKE: Kundér kétij aktgjykimi pala e pakénaqur ka té drejté ankese né afat
prej 7 ditésh, pas marrjes sé té njéjtit, Gjykatés sé Apelit té Kosovés né Prishting, népérmjet
késaj gjykate. Ankesa duhet té paragitet né kopje té mjaftueshme pér palét dhe gjykatén.

